« Ак әбиләр бездә кунакта»
6 нчы һәм 7 нче сыйныф укучылары һәм аларның әбиләре белән бергә үткәрелә.
Максат: укучыларда өлкәннәргә карата хөрмәт, ихтирам хисләре, эстетик һәм матурлыкны ярату хисләре тәрбияләү.

Алып баручы:  Ноябрь аеның соңгы якшәмбесендә Россиядә Аналар 

көне бәйрәм ителә. Аналарны , билгеле, көн саен яратып, хөрмәт итеп яшәргә кирәк. Бәйрәм 1998 нче елдан зурлап билгеләп үтелә башлый. Ләкин һәрвакытта да әниләр безнең иң яраткан кешеләребез булып кала бирә. 
Бүген , исә, безнең каршыда яраткан әниләребезнең, әтиләребезнең әниләре- әбиләребез утыра. Димәк, бүгенге бәйрәм аларның да бәйрәмнәре булып чыга.

Алып баручы: Әбиләребезнең еллар үтеп чал кергән чәчләре дә, җыерчыклар өстәлгән йөзләре дә, тамырлары калыккан куллары да аларны ямьсезләтмәгән: киресенчә- еллар аларга тагын да матурлык кына өстәгән кебек. Без аларга карыйбыз да, озак- озак яшәсәләр иде дип телибез. 
Барлык әниләр дә үзләренең балаларының исән-имин булуын телиләр. Бала югалтудан да авыр хәсрәт юк аналар өчен.

Алып баручы: бүген бездә кунакта Фәнзилә ханым – Илһамның яраткан әбисе, Фәүзия апа- Нәфиснең әбисе, ул хәзер ничәнче тапкыр дәү әни булгандыр инде, Нәсимә апа – Альбинаның әбисе, Владикның әбисе һәмАлмазның әбисе бүген беренче тапкыр бездә кунакта, Минҗиһан апа – Илнурның әбисе, Дания апа – Камиләнең әбисе, Дания апа –Рүзәлнең әбисе. 
Купме шәфкатьлелек, җан җылысы ,

Сабыр холык Сезгә бирелгән,

Ак чәчәкле бөек үрләр телибез,

Рәхмәт Сезгә күңел түреннән.

Сезнең хөрмәткә Алмаз һәм Зилия башкаруында бию .
Алып баручы:Илһам белән Азат Сезгә шигырь юллары аша теләкләрен җиткерәләр:                 
                               Әбеккәем , ашыкма син картаерга, 

                               Йөрәккәең тынмасын

                               Сагыш моңнарны таратып

                               Безнең җырлар яңгырасын.
         Әбиемә бүләк өчен

         Гөлләр чәчтем бакчабызга.

         Кояш гомерләре бирсен

         Бер Ходаем барчабызга.

Сезнең барыгыз хөрмәтенә җыр: “Рәхмәт сезгә”

Алып баручы: Еллар үтә, тормышның үз кануннары, кемдер туа, кемдер бу 

дөньядан, без теләмәсәк тә, китеп бара. Әбиләр дә азая бара. Владикның әбиләре күп әле. Ул аларны бик ярата, безне дә таныштырып үтәм ди. 
Сочинение “ Моя дорогая бабушка”.

Алып баручы: безнең әбиләр арасында иң яше – Фәнзилә ханым. Ул хәзерге вакытта эшли . Аңа сүзне бирик әле . Сез бик тырышып фермада эшлисез. Эшгезне чынан да яратасызмы? Казанга ни өчен бардыгыз? Авылда калганыгызга үкенмисезме?
 Фәнзиләгә сүз бирелә.

  Алып баручы:өлкән   яшьтә булса да бик өлгер , оныклары шактый, оныкчык та көтәләр. Ул безнең Илнурның әбисе Минҗиһан апа. Минҗиһан апа озын тормыш юлы үтеп, зур шатлыклар да, югалтулар да кичергән . Шулай булса да бүгенге көндә мөлаемлылыгын югалтмаган, 7 оныкның яраткан әбисе , 4 баласының кадерле әниләре булып  тормыш итә. Минҗиһан апа,  тормышта төрле чаклар була, укучыларга нинди әйтер сүзләрегез бар?

 Минҗиһан апа  сүз ала.

Алып баручы: сезгә җыр бүләк итәбез. “ Бәхеттә шатлыкта...”
Алып баручы: Дания апаның тормыш юлы да гел шатлыклардан гына тормый.

Дания апа, тәмле ашлар пешерергә кемнән өйрәндегез? Тормыш итү өчен нинди булырга кирәк?
Сүз Дания апага бирелә.

Алып баручы: Камилә үзенең рәсемен әбисенә бүләккә дип ясады. Бүләген тапшыра.

Алып баручы: хәзер сезгә “Тавык, Тычкан, Көртлек” дигән әкият тәкъдим итәбез.
Катнашалар: автор- Илнур.

                      Тычкан- Рүзәл

                      Көртлек- Алина.

                      Тавык- Рамил.

Алып баручы: “Төлке һәм бүре”өкиятен 7 нче сыйныф укучылары тәкъдим итәләр.

Катнашалар: автор –Нәфис

                       Бүре- Рәдиф

                       Төлке- Энҗе

                       әби-    Албина

                      бабай- Алмаз.

Алып баручы: Хәзер барыгызны да чәй өстәле артына чакырабыз.
